
Ball ischs wirrer soweit  

(E. Kling 2017)         

Wenn`s im Pälzer Wald stürmt unn schneit, 

dann isch Weihnachde garnimi weit. 

De Dannebäm werd kohlt unn kummt ins Zimmer nei, 

Päckelscher gepackt, es isch ver jeden was debei. 

Gebagge unn gekocht Großbutz gemacht, 

ball isch Heilichi Nacht. 

Weihnachde, Weihnachde 

Oh, du wunnerscheeni Zeit 

Weihnachde, WEihnachde, 

ball ischs wirrer soweit. 

Wenn`d  uffem Weihnachtsmarkt Glühwei trinksch, 

desweche manschemol de Hämwäg nid finnsch. 

Beim Weihnachdsgutsel bagge die Finger verbrennt, 

känner hat mie Zeit alles hetzt und rennt. 

Die Beleuchtung vunn deim Nochber, die halt dich wach, 

ball isch Heilichi Nacht. 

Weihnachde, Weihnachde… 

Am Weihnachtsowend dann, alle sinn do, 

de Stress isch jetzt vergesse, mer isch äfach froh. 

Alle sitzt mer dann um de Kichedisch, 

wie schee des widder isch, wenn mer zusamme isch. 

Wenn jeder sich dann noch was liewes sacht, 

dann isch Heilichi Nacht. 

Weihnachde, Weihnachde…


